De Tanni un ’s Fritzele

Tanni, e klaans Tannebémel, wohnt im Wald.

Jede Morje streckt er sich zum Himmel, will gross un kriftig wie de Babbe werre, bis zum
Zipfel. De Klaan Prinz vum Wald isch froh, in was fer e scheeni Gejed lebt er do. Im Winter
isch ’s ruhig, im Wald schloofe alli Tierle. im Friehjohr isch ’s heimig, langsam singe d’Vejel
widder. im Summer isch °s luschtig, in de Naschtle spiele d'Eichhisle. im Spotjohr sinn alli

fleissig un mache fer de ndchscht Winter Reserve.

Awwer fer de Tanni isch d’bescht Unterhaltung immer noch de Mensch! D’Mensche laafe un
schlurpse an ihm vorbei. Sie schwitze beim wandere, oft fer nix ze saage. Manchmol schnaufe
se wie Resser, statt e Minutt anzehalte un die wunderscheen Gejed ze betrachte. Tanni isch, vun
klaanem her, e Witzbolle. Er kann’s eifach nitt lon de Mensche kleini Streiche ze spiele. Soball
ass ebber an ihm vorbeikummt, freit er sich d’Leit mit seine Nodle ze schtuppfe. Er kischert
ganz hellinge beim Wurzle lippfe egal obb g’stolpert odder g’ flucht wird. im Weg ze stehn juckt

de Tanni nitt, °s isch sogar fer ihn e Pflicht!

Was fer e scheenes luschtisches Lewe, awwer jetz soll s ernschthafter werre ! Wu er klaan
gewenn isch hat ne kaaner betracht, jetz isch er gross un wird als Weihnachtsbaam gebraucht.
Geziehrt un eigesperrt will er definitiv nitt sei. Sein Lewe lang frei in de Natur will er bleiwe.
Wenn jetz ebber ze spaziere kummt, lasst er de Kopf hiinge un d’Néschtle runterbdmble bis ass
ihm de Stress verglummt. Er bleibt dischkreet so gut s geht in de Hoffnung ass ne kaaner zu

scheen find.

’s klappt so ziemli nach Plan, bis aneme scheener Daa, wu de klaan Fritzele antanzt. Vorsprung
uff de Babbe hat er g'numme, denn dis Johr will er de Weihnachstbaam selwer finde. Zwanzich
Minute spiter isch d°Energie awwer schun raus un de Fritz maacht, direkt vorem Tanni ¢ kleini
Paus. Natirli macht er aa Pipi. « So du mir, so ich dir ! » denkt de Tanni. Wenn er sich numme
zerickhalte kennt ! ... Er kittzelt ’s klaane Biwele unterem Arm links, schmeichelt ihn am Ehrle
rechts, juckt ihm ’s Kepfele mit seini kleini Nischtele. s Fritzele dreht sich rum un luucht ganz
dumm. Kaaner links... Kaaner rechts... « Jetz spinn ich ! Ich heer Stimme ! » murmelt ’s
Fritzele. Er luucht unne un owwe. De Blick geht nach vorne un uff eimol geht ihm e Lichtele

an. « ’s Tannebamle do vorne, dis isch perfekt fer mich ! » saagt er ganz laut.



Jetz lacht unser Bémel awwer nimmi. Am Tanni wird ’s sogar ziemli hitzich ! Er denkt : « Was
fer e Pech, jetz g’fall ich ihm noch ausgerecht ! » Tanni bickt sich un bichbert im Fritzele ins
Ohr : « Junger, luuch doch zweimol nach ! Ich bin nitt scheen, bin viel zu klaan. Meini Nodle
sinn verbrechlich, eigesperrt im Wohnzimmer do bin ich ball ganz hésslich ! » Fritzele fahrt
zamme fer lauter Schreck. Er reddt mit sich selbscht un stellt sich laut e Frooch : « Spinn ich
denn jetz wirklich ganz ? Unrecht hat die seltsam Stimm awwer nitt... » Er iwwerlejt un
antwortet ; « Liewi Stimm in meini Ohre, du hasch schun Recht, awwer... Weihnachte ohne e
geziehrter Weihnachtsbaam isch wie e Zirkus ohne Clown ! » °s Tanneb#émle gibt ’s nitt uff un
pfliechtert ihm zértlich wittersch : « Loss mich noch e bissele wachse. In e paar Johre kannsch
mich immer noch hole. Wieso ziehrsch mich nitt eifach uffem Platz ? Dann wér ich de
scheenscht im Wald un alli Tierle wire aa ganz froh ! » Fritzele kratzt sich de Kopf. Er denkt,

er dampft un versteht endlich wer mitem redd.

Kaum hat er ’s geblickt, heert er de Babbe, wu um ’s Eck kummt : « Un Fritzele hasch uns einer
gfunde ? » Fritzele luucht ne an, losst ne e bissele zappelt Un schlaagt ihm ganz stolz vor :
« Babbe, dis Johr mache m’r ’s andersch ! M’r baschtle uns e eijener Baam, numme aus Reschte
odder ebbs naturelles : Holzreschte, Filz, Zeitungspapier un Tannezipfle. Ab sofort hitt ich
gern e Ecoweihnachtstannebémle... Er zeigt de Tanni. « Un denne do, denne ziehre m’r uffem
Platz, so kenne alli Tierle im Wald aa feiere » De Babbe lacht, so e Vorschlaag hat er noch nie
gheert ! Awwer ’s isch gar ken so schlechter Vorschlaag. Er stimmt de Idee zu, vergesse hat er
sowieso d’Handschuh ! Er verschtruwwelt am Fritzele de Lockekopf un glickli starte se zamme

widder los.

Ab denne Daa, kummt ’s Fritzele jedes Johr de Tanni b’suche. Im Winter wird de Tanni
geziehrt, im Friehjohr wird d’Deko widder abmontiert. Im Summer sitzt ’s Fritzele miteme
Biechele direkt vorem Tannebdmle. Er leest ihm e G’schicht un erzihlt er ihm vun seiner
Liebschti. De Tanni freit sich immer iwwer des liewe Opfer, er kitzelt de Junge un schittelt sich
fer lauder Lache bis ass d'Tannezépfle runterfalle. Er isch glickli, jetz isch er sowieso viel zu

gross fer im e Wohnzimmer ze schloofe !

Kraweli, Krawela, un d’beschte Frainde sinn se jetz alli zwa !



